
«Հայաստանի Հանրապետության կառավարության և Ֆրանսիայի Հանրապետության կառավարության միջև «Հայաստանում Ֆրանսիական համալսարան հիմնադրամի վերաբերյալ» համաձայնագիր կնքելու նպատակահարմարության

ՀՀ արտաքին գործերի նախարարությունից ստացվել է «Հայաստանի Հանրապետության կառավարության և Ֆրանսիայի Հանրապետության կառավարության միջև «Հայաստանում Ֆրանսիական համալսարան հիմնադրամի վերաբերյալ» համաձայնագրի նախագիծը։ 
[bookmark: _GoBack]Համագործակցության համաձայնագրով սահմանվում են Հայաստանում ֆրանսիական համալսարան հիմնադրամի կարգավիճակը, կառավարման և ղեկավար մարմինները, ֆրանսիական կողմի և հայկական կողմի պարտավորությունները,  ներկայացվում են Հայաստանում ֆրանսիական համալսարանի կողմից կրթական ծրագրերի իրականացման գործընթացը, կիրառական հետազոտությանն ու գիտական ներուժի զարգացմանն ուղղված դրույթները, դիպլոմների և ակադեմիական պարգևների տրամադրումը։
 Համաձայնագիրը կնպաստի Հայաստանի Հանրապետության սոցիալ-տնտեսական զարգացմանը՝ պատրաստելով բարձր որակավորում ունեցող, աշխատաշուկայի պահանջներին և ակադեմիական միջազգային չափանիշներին համապատասխան հմտություններ ունեցող մասնագետներ։ Համաձայնագիրն ուղղված է կիրառական հետազոտության զարգացմանը, գիտական և կրթական նորարարական նախագծերի իրականացմանը։
Հաշվի առնելով բարձրագույն կրթության և գիտության ոլորտներում Հայաստանի և Ֆրանսիայի միջև համագործակցային կապերի կարևորությունը, համաձայնագրի շրջանակում ակնկալվող դրական արդյունքները, ինչպես նաև համագործակցության զարգացմանն ուղղված երկու պետությունների կառավարությունների շարունակական ջանքերը և առկա ներուժը՝ ՀՀ կրթության, գիտության, մշակույթի և սպորտի նախարարությունը նպատակահարմար է համարում «Հայաստանի Հանրապետության կառավարության և Ֆրանսիայի Հանրապետության կառավարության միջև Հայաստանում Ֆրանսիական համալսարան հիմնադրամի գործունեության վերաբերյալ» համաձայնագրի կնքումը։ 
Համաձայնագրի ստորագրումը բխում է ՀՀ կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշմամբ հաստատված N 1 Հավելվածի «Գիտություն» բաժնի 27-րդ «Մրցունակ գիտական գործունեության համար նպաստավոր ենթակառուցվածքների զարգացում» նպատակի 27․5-րդ «Գիտական և գիտատեխնիկական բնագավառում միջպետական կամ միջգերատեսչական պայմանագրերի և համաձայնագրերի կնքում» միջոցառումից։

ՀՀ կրթության, գիտության, մշակույթի և 
սպորտի նախարարություն
